


ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_____»  2016 թվականի    N ____-Ա  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՔԱՂԱՔԱՇԻՆՈՒԹՅԱՆ ՊԵՏԱԿԱՆ ԿՈՄԻՏԵԻ 2016 ԹՎԱԿԱՆԻ ԿԱՐԻՔՆԵՐԻ ՀԱՄԱՐ ՊԵՏԱԿԱՆ ԲՅՈՒՋԵԻ ՄԻՋՈՑՆԵՐՈՎ ԻՐԱԿԱՆԱՑՎԱԾ ՇԻՆԱՐԱՐԱԿԱՆ ԾՐԱԳՐԵՐԻ ԳՆՄԱՆ ԳՈՐԾԸՆԹԱՑՆԵՐԻ ՄԱՍԻՆ
Հիմք ընդունելով Հայաստանի Հանրապետության կառավարության 2011 թվականի  փետրվարի 10-ի  թիվ 168-Ն որոշման 1-ին կետով հաստատված գնումների գործընթացի կազմակերպման կարգի 3-րդ կետը՝ Հայաստանի Հանրապետության կառավարությունը որոշում է.
1. Սահմանել, որ սույն որոշման հավելվածում ներկայացված գնման գործարքների վրա չեն տարածվում Հայաստանի Հանրապետության կառավարության 2011 թվականի փետրվարի 10-ի N 168-Ն որոշման N 1 հավելվածի 19-րդ և 23-րդ կետերով սահմանված ժամկետային պահանջը:
2. Հաստատել շինարարական ծրագրերի գնման գործարքների ցանկը՝ համաձայն հավելվածի:
3. Հայաստանի Հանրապետության կառավարությանն առընթեր քաղաքաշինության պետական կոմիտեի նախագահին` սույն որոշումն ուժի մեջ մտնելուց հետո հնգօրյա ժամկետում ապահովել Հայաստանի Հանրապետության ֆինանսների նախարարություն սույն որոշման հավելվածում ներկայացված գնման գործարքների մասով «Գնումների մասին» Հայաստանի Հանրապետության                օրենքի 8-րդ հոդվածի 2-րդ մասով պահանջվող հաշվետվությունները ներկայացնելը:
4. Հայաստանի Հանրապետության ֆինանսների նախարարին՝ սույն որոշման 3-րդ կետով նախատեսված հաշվետվությունները ստանալուց հետո Հայաստանի Հանրապետության օրենսդրությամբ սահմանված կարգով և ժամկետներում հաշվառել նշված գնման գործարքները:

Հավելված 
                    ՀՀ կառավարության 2016 թվականի
						      «______________» «____»-ի N  ____-Ա  որոշման

ՑԱՆԿ 
ՇԻՆԱՐԱՐԱԿԱՆ ԾՐԱԳՐԵՐԻ ԳՆՄԱՆ ԳՈՐԾԱՐՔՆԵՐԻ
	Պետական կառավարման մարմին
	Գնման առարկա և ծածկագիր
	Գնման առարկայի արժեքը
(ՀՀ դրամ)

	ՀՀ կառավարությանն առընթեր քաղաքաշինության պետական կոմիտե
	Հայաստանի Հանրապետության Արմավիրի մարզի Էջմիածին քաղաքի նոր մարզադպրոցի կառուցման աշխատանքներ (ծածկագիրը` ՔՆ-ԲԸԱՇՁԲ-15/5)
	64839100

	ՀՀ կառավարությանն առընթեր քաղաքաշինության պետական կոմիտե
	Հայաստանի Հանրապետության Արմավիրի մարզի Էջմիածին քաղաքի նոր մարզադպրոցի կառուցման աշխատանքների որակի տեխնիկական հսկողություն (ծածկագիրը` ՔՆ-ԲԸԾՁԲ-15/5)
	790000

	ՀՀ կառավարությանն առընթեր քաղաքաշինության պետական կոմիտե
	Հայաստանի Հանրապետության Արմավիրի մարզի Էջմիածին քաղաքի նոր մարզադպրոցի կառուցման աշխատանքների հողինակային հսկողություն (ծածկագիրը` ՔՆ-ԲԸԱՀԾՁԲ-15/38Հ)
	395000

	ՀՀ կառավարությանն առընթեր քաղաքաշինության պետական կոմիտե
	Սպիտակի պետական քոլեջի հիմնանորոգման  աշխատանքների որակի տեխնիկական հսկողություն (ծածկագիրը` ՔՆ-ՊԸԾՁԲ-16/33)
	150000

	ՀՀ կառավարությանն առընթեր քաղաքաշինության պետական կոմիտե
	ՀՀ Ազգային ժողովի վարչական շենքի արտաքին պատուհանների, տնտեսական մասնաշենքի, պոմպակայանի, ավտոտնտեսության, ջրամատակարարման և կոյուղու համակարգի հիմնանորոգման  աշխատանքների որակի տեխնիկական հսկողություն (ծածկագիրը` ՔՆ-ՊԸԾՁԲ-16/22)
	300000















ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՔԱՂԱՔԱՇԻՆՈՒԹՅԱՆ ՊԵՏԱԿԱՆ ԿՈՄԻՏԵԻ 2016 ԹՎԱԿԱՆԻ ԿԱՐԻՔՆԵՐԻ ՀԱՄԱՐ ՊԵՏԱԿԱՆ ԲՅՈՒՋԵԻ ՄԻՋՈՑՆԵՐՈՎ ԻՐԱԿԱՆԱՑՎԱԾ ՇԻՆԱՐԱՐԱԿԱՆ ԾՐԱԳՐԵՐԻ ԳՆՄԱՆ ԳՈՐԾԸՆԹԱՑՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

  1.Ընթացիկ  իրավիճակը  և  ակտի  ընդունման  անհրաժեշտությունը.
         1. ՀՀ 2015 թվականի պետական բյուջեով Հայաստանի Հանրապետության Արմավիրի մարզի Էջմիածին քաղաքի նոր մարզադպրոցի կառուցման աշխատանքների համար հատկացված էր 223269300 ՀՀ դրամ: Կառուցման աշխատանքների իրականացման համար կազմակերպված մրցույթի արդյունքում հաղթող է ճանաչվել «Արա և Այծեմնիկ» ԲԲ ընկերությունը 500000000 (առկա միջոցներ՝ 223269300 ՀՀ դրամ) ՀՀ դրամ գնային առաջարկով: Պայմանագրով շինարարական աշխատանքների կատարման ժամկետ է սահմանվել 2016 թվականի հունվարի 24-ը, սակայն աշխատանքները կլիմայական պայմանների և աշխատանքների ծավալների պատճառով ավարտվել են 2016 թվականի սեպտեմբերի 30-ին:  Նշեմ նաև, որ Կապալառուն վճարել է 17860000 ՀՀ դրամի տույժ: Հետևաբար ՀՀ Արմավիրի մարզի Էջմիածին քաղաքի նոր մարզադպրոցի կառուցման աշխատանքների կատարման, որակի տեխնիկական հսկողության և հեղինակային հսկողության ծառայությունների համար համաձայնագրերը կնքվել են՝ չկիրառելով Կարգի 19-րդ կետով սահմանված ժամկետային պահանջը:
2. ՀՀ ԿԱ քաղաքաշինության պետական կոմիտեի կողմից 2016 թվականի հոկտեմբերի 5-ին  և սեպտեմբերի 15-ին հայտարարված համապատասխանաբար ՔՆ-ՊԸԾՁԲ-16/33 և ՔՆ-ՊԸԾՁԲ-16/22 ծածկագրերով  ընթացակարգերը կազմակերպվել և անցկացվել են ՀՀ գնումների օրենսդրության պահանջներին համապատասխան: Կարգի 23-րդ կետի պահանջը չպահպանելը կախված է եղել ԳՊՊԿ համակարգում առկա տեխնիկական խնդիրներից:
Տեղ գտած անհամապատասխանությունները չեն հանգեցրել գնման ընթացակարգի կամ դրա արդյունքների փոփոխմանը, ինչպես նաև գնման գործընթացում մասնակիցների շահերի  ոտնահարմանը:

2. Կարգավորման նպատակը և բնույթը.
Նախագծի ընդունմամբ կկարգավորվի Հայաստանի Հանրապետության ֆինանսների նախարարության կողմից գնման գործընթացին վերաբերող  նախատեսված հաշվետվության հաշվառումը: 

3. Նախագծի մշակման գործընթացում ներգրավված ինստիտուտները և անձինք.
ՀՀ ԿԱ քաղաքաշինության պետական կոմիտե:
4. Ակնկալվող արդյունքը.
Նախագծի ընդունման արդյունքում կարգավորում կստանա վերոնշյալ գնման գործընթացը: 
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՔԱՂԱՔԱՇԻՆՈՒԹՅԱՆ ՊԵՏԱԿԱՆ ԿՈՄԻՏԵԻ 2016 ԹՎԱԿԱՆԻ ԿԱՐԻՔՆԵՐԻ ՀԱՄԱՐ ՊԵՏԱԿԱՆ ԲՅՈՒՋԵԻ ՄԻՋՈՑՆԵՐՈՎ ԻՐԱԿԱՆԱՑՎԱԾ ՇԻՆԱՐԱՐԱԿԱՆ ԾՐԱԳՐԵՐԻ ԳՆՄԱՆ ԳՈՐԾԸՆԹԱՑՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարությանն առընթեր քաղաքաշինության պետական կոմիտեի 2016 թվականի կարիքների համար պետական բյուջեի միջոցներով իրականացված շինարարական ծրագրերի գնման գործընթացների մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերում փոփոխություններ և լրացումներ կատարելու անհրաժեշտություն չի առաջանում:  

Տ Ե Ղ Ե Կ Ա Ն Ք

«Հայաստանի Հանրապետության կառավարությանն առընթեր քաղաքաշինության պետական կոմիտեի 2016 թվականի կարիքների համար պետական բյուջեի միջոցներով իրականացված շինարարական ծրագրերի գնման գործընթացների մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական կամ տեղական ինքնակառավարման մարմինների  բյուջեներում ծախսերի և եկամուտների ավելացում կամ նվազեցում չի նախատեսվում: 



